
 
Pou Piblikasyon Imedya: 27/08/2024  GOUVÈNÈ KATHY HOCHUL 

 
 

GOUVÈNÈ HOCHUL ANONSE FINISMAN REYAMENAJMAN LOJMAN ABÒDAB 
EPI KI BAY SIPÒ KI GEN 149 INITE NAN ROCHESTER  

  
Transfòmasyon Flower City Apartments ki koute 20 mlyon dola revitalize bilding 

ki gen apatman ki andomaje yo, ki gen ladan 56 inite avèk sèvis sipò  
  
   

Gouvènè Kathy Hochul te anonse jodi a finisman reyabilitasyon Flower City Apartments 
ki koute 20 milyon dola, yon ansanm bilding ki nan Vil Rochester ki gen 149 apatman 
abòdab, ak 56 ladan yo ki gen sèvis sipò sou plas. Pwojè a, Home Leasing te devlope, 
te revitalize kat bilding ki gen apatman ki andomaje sou twa sit separe, amelyore kalite 
lavi lokatè ki la deja yo epi modènize rezèv lojman ak apatman abòdab pou kay ki 
touche jiska 60 pousan Revni Mwayen Zòn (Area Median Income, AMI) nan. Nan senk 
ane ki pase yo, Biwo Renouvèlman Kay ak Kominote (Homes and Community Renewal, 
HCR) Eta New York la te kreye oswa prezève plis pase 6,800 kay abòdab nan Konte 
Monroe. Flower City Apartments kontinye efò sa a ak konplete Plan Lojman pou senkan 
Gouvènè Hochul la ki koute 25 milya dola, ki sou wout pou l kreye oswa prezève 
100,000 kay abòdab nan tout eta a.  
   
"Pwojè tankou Flower City Apartments gen yon enpak pozitif e dirab sou tout kominote 
yo," Gouvènè Hochul te deklare. "Reyabilite bilding apatman yo ranfòse pak lojman 
nou an epi pwojè sa a pral garanti prèske 150 moun ak fanmi nan Flower City benefisye 
diyite ak estabilite yon kay abòdab ki an sekirite, avèk sipò yo bezwen pou yo 
epanouyi. Administrasyon mwen an rete angaje pou ofri plis lojman ki pi abòdab nan 
chak kwen Eta a".  
   
Reyamenajman Flower City te pèmèt yo fè gwo reparasyon nan apatman ki andomaje 
anpil e ki danjere pou pèmèt yo an konfòmite ak Kòd Eta New York la. Li te modènize 
tou tout bilding yo, e li te pote amelyorasyon tankou nouvo chodyè, twati, aparèy Energy 
Star, enstalasyon plonbri debi ki koule dousman, ekleraj LED, nouvo fenèt, ak 
enstalasyon inite Vantilasyon Rekiperasyon Enèjetik.  
  
Apatman ki bay sipò yo benefisye prim nan men Inisyativ Lojman Sipò Empire State 
(Empire State Supportive Housing Initiative, ESSHI) pou Person Centered Housing 
Options (PCHO) ak Spiritus Christi Prison Outreach (SCPO), Biwo Asistans Tanporè ak 
pou Moun Andikape (Office of Temporary and Disability Assistance) te administre. 
Sèvis sipò yo enkli sèvis sante konpòtmantal, fòmasyon sou konpetans lavi ak asistans 



edikatif, ki gen ladan sipò Devlopman Edikatif Jeneral (General Educational 
Devlopment, GED).  
     
Biwo Renouvèlman Kay ak Kominote Eta New York te bay 20.1 milyon dola nan fon 
pwogram HOME Eta New York epi Vil Rochester te bay 300,000 dola atravè pwogram 
HOME nan. Pwogram HOME sipòte akizisyon, reyabilitasyon oswa konstriksyon lojman 
abòdab. Otorite Rechèch ak Devlòpman Enèji Eta New York (New York State Energy 
Research and Development Authority, NYSERDA) te bay finansman 114,000 dola 
atravè pwogram FlexTech ak Pwogram Pèfòmans pou plizyè fanmi (Multifamily 
Performance Program, MPP) li yo.  
  
Agenda Lojman Gouvènè Hochul la.  
Gouvènè Hochul angaje l pou l abòde kriz lojman New York la epi fè eta a vin pi abòdab 
ak pi fasil pou tout Nouyòkè yo. Nan kad bidjè ane fiskal 2025 la, Gouvènè a te jwenn 
yon akò enpòtan pou ogmante rezèv lojman New York la atravè nouvo ankourajman 
taks pou kominote nan Nò Eta yo, nouvo ankourajman ak soulajman ki soti nan kèk 
restriksyon Eta enpoze pou kreye plis lojman nan Vil New York, yon fon kapital 500 
milyon dola pou konstwi 15,000 nouvo kay sou pwopriyete eta a, yon lòt 600 milyon 
dola nan finansman pou sipòte yon varyete devlopman lojman nan tout eta a, ak nouvo 
pwoteksyon pou lokatè pwopriyetè yo. Anplis de sa, nan kad bidjè ane fiskal 2023 
adopte a, Gouvènè a te anonse yon Plan Lojman senkan, 25 milya dola pou kreye oswa 
prezève 100,000 kay abòdab nan tout eta a, ki gen ladan 10,000 ki gen sèvis sipò pou 
popilasyon vilnerab yo, plis elektrifikasyon yon lòt 50,000 kay. Yo te kreye oswa 
konsève plis pase 45,000 kay jiska dat.  
  
Nan mwa out, Gouvènè Hochul te anonse Pwogram Kominote ki an Favè Lojman an. 
Sètifikasyon Kominote An Favè Lojman an se yon egzijans pou lokalite yo jwenn aksè 
jiska 650 milyon dola nan finansman opsyonèl Eta a. Jiska jodi a, gen plis pase 160 
kominote ki te sètifye, ki enkli Vil Rochester.  
  
Komisè Biwo Renouvèlman Kay ak Kominote a, RuthAnne Visnauskas, te 
deklare, "Pou rezoud kriz lojman nou an, sa mande yon estrateji konplè ki gen ladan 
bati nouvo kay ak prezève pak lojman nou an ki egziste deja. Envestisman 20 milyon 
dola nan reyabilitasyon Flower City Apartments transfòme pwopriyete ki delabre yo an 
espas ki modèn, konfòtab pou viv, pou 149 kay, pou kenbe akesiblite ak kontribiye nan 
dinamis Rochester. Mèsi a Home Leasing ak Vil Rochester paske yo te ranvèse kou 
pwopriyete ki gen pwoblèm sa yo, debloke potansyèl lojman vil la, epi kreye apatman 
bon jan kalite ki abòdab ak ki bay sipò ke rezidan yo ka fyè pou yo rele kay yo."  
  
Komisè Biwo Eta New York pou Asistans Tanporè ak Enfimite, Barbara C. Guinn 
te deklare, "Gouvènè Hochul rekonèt efikasite asosyasyon lojman abòdab ak sèvis sipò 
pou ede moun ki te sanzabri estabilize lavi yo. 56 inite lojman ki bay sipò yo nan Flower 
City Apartments pral bay rezidan yo zouti pou viv poukont yo epi epanouyi yo kòm 
manm nan kominote a. Nou felisite epi remèsye anpil patnè nou yo ki patisipe nan 
reyabilitasyon sa a ki nesesè anpil."  

Prezidan ak Direktè Egzekitif Jeneral NYSERDA, Doreen M. Harris, te 
deklare, "Angajman kontinyèl Gouvènè Hochul pou modènize bilding ki ansyen yo avèk 
dènye karakteristik efikasite nan domèn enèji yo, ap pèmèt lojman abòdab ki pwòp ak 
konfòtab vin pi aksesib pou Nouyòkè yo. Apatman nan Flower City Apartments ki fèk 
transfòme yo nan Rochester, se yon egzanp sou fason Eta a ap bay priyorite a yon pak 
imobilye ki pi dirab nan kominote defavorize yo."  
  
Direktè Egzekitif Jeneral Home Leasing lan, Bret Garwood te deklare, "Objektif 
Home Leasing isit la se te pou jwenn kèk nan apatman ki pi andomaje nan Vil 
Rochester epi transfòme yo an lojman abòdab ak ki bay sipò ki nesesè anpil. Gras a 
patenarya Vil Rochester, HCR, ak Fondasyon ESL, pwopriyete sa yo kounye a se 
resous enpòtan pou Main Street, Culver Road ak North Clinton Avenue."  
  
Majistra Vil Rochester, Malik D. Evans te deklare, "Devouman Home Leasing pou 
revitalize ak amelyore lojman abòdab ak ki bay sipò pou anpil rezidan, se yon 
transfòmasyon pou kominote nou an. Reyabilitasyon apatman nan Flower City 
Apartments, se yon bèl egzanp sou fason devlopman reflechi, bon jan kalite, ki efikas 
nan domèn enèji kapab amelyore kondisyon lavi ak ranfòse vil nou an. Mèsi a Home 
Leasing ak Gouvènè Hochul pou angajman inebranlab yo pou bay bon jan kalite lojman 
nan Rochester."  
  
Manm Asanble, Harry B. Bronson te deklare, "Flower City Apartments anglobe kalite 
devlopman lojman ekitab, ki gen konpasyon ak ki bay sipò Rochester bezwen pou elve 
fanmi yo, kreye opòtinite ak bay solisyon a mank lojman abòdab nou an pandan n ap 
ede New York atenn objektif klimatik li nan restore bilding ki deja egziste nan Vil 
Rochester. Mèsi, Gouvènè Hochul, Home Leasing, ak anpil lòt patnè tankou ESL, 
Trillium Health ak Spiritus Christi Prison Outreach, ki te pèmèt pwojè sa a reyalize pou 
benefis tout kominote nou an."  
  
Manm Asanble Demond Meeks, te deklare, "Kominote nou an kontinye ap konfwonte 
yon bezwen pwofon pou lojman ki alafwa bon jan kalite ak fyab, pa sèlman abòdab. 
Envestisman 20 milyon dola sa a ki soti nan Eta New York, se yon etap enpòtan nan 
direksyon pou pote estabilite a rezidan ki gen difikilte nan tout vil nou an. Non sèlman 
sa a pral bay plis pase 140 inite lojman revitalize, men li pral bay sèvis sipò tou pou 
moun k ap lite lontan san kay ak zafè toksikomani. Mwen fyè pou m wè yon angajman 
klè pou pote resous esansyèl ak sipò ki kontribiye dirèkteman nan amelyorasyon 
kominote nou an. Mwen remèsye Gouvènè Hochul ak Biwo Renouvèlman Kay ak 
Kominote Eta New York pou sipò yo kontinye bay rezidan ak fanmi nou yo."  
  
Vis Prezidan Prensipal/Direktè Business Banking ESL Federal Credit Union, Keith 
Cleary te deklare, "Nou kontan travay ansanm ak Home Leasing, ak tout patnè 
kominotè yo, pou bay solisyon finansman inik ki vize pou sipòte inisyativ bon jan kalite 
lojman abòdab pou rezidan Greater Rochester nou yo. Patenarya sa yo esansyèl pou 
devlopman ak kwasans rejyon an, epi nou sipòte apwòch inovatè ak kolaboratif pou 
satisfè bezwen lojman kominote nou an."  
  



Vis Prezidan Egzekitif ak Chèf Devlopman ak Angajman Kominotè Person 
Centered Housing Options, Nicholas J. Coulter, te deklare, "Ofri lojman an sekirite 
ki abòdab avèk Home Leasing kòm patnè, sa asire ke chak patisipan nou yo gen chwa 
ak sèvis sipò pou vin manm enpòtan nan kominote nou an. Jiska jodi a, PCHO ak 
Home Leasing te loje plizyè santèn fwaye atravè sèvis kontinyèl nou an, sa ki mete fen 
nan kesyon sanzabri pou anpil moun nan kominote nou an. Pou tande istwa patisipan 
nou yo, ale sou PCHO.org/stories."  
  
Direktè Egzekitif Spiritus Christi Prison Outreach, Jim Smith, te deklare, "Spiritus 
Christi Prison Outreach eksprime rekonesans sensè li anvè Home Leasing pou 
angajman yo genyen pou kreye lojman an sekirite ak abòdab nan Flower City 
Apartments. Lè yo bay bon kalite kay pou gason, fanm, ak timoun n ap sèvi yo, yo pa 
sèlman ede rezidan nou yo, men tou, yo kontribiye nan yon kominote ki pi an sekirite 
pou tout moun. Nou vrèman apresye patenarya Home Leasing nan travay enpòtan sa 
a."  

